
 
 

REPUBLIKA DEMOKRÁTIKA  TIMOR-LESTE 
IV GOVERNU KONSTIITUSIONAL 

 

SEKRETARIA ESTADU KONSELLU MINISTRUS 
 

KOMUNIKADU BA IMPRENSA   
 

Sorumutu konsellu ministrus loron 22 fulan abril tinan 2009 
 

Konsellu Ministrus hala’o sorumutu iha  Kuarta-feira, loron  22 fulan Abril tinan 2009, iha Sala 

Sorumutu Konsellu Ministrus, iha Palásiu Governu, iha Díli, no aprova tiha: 

 

1.  Dekretu-Lei ne’ebé atu hari “Ordem Timor-Leste “ 

Hanesan ne’ebé eziste iha país sira seluk, kondekorasaun reprezenta rekoñesimentu Nasaun no 

Estadu ba sidadaun no entidade ne’ebé destingi, liu husi sira nian asaun, iha benefísiu ba 

komunidade, husi país ka husi  Umanidade. Iha Timor-Leste harí tiha ona kondekorasaun balun 

maibé bá situasaun pontual deit, exemplo hanesan rekoñesimentu ba sira ne’ebé luta bá 

independênsia. 

Nune, sai importante halo kondekorasaun ida hó karakter genériku liu no abranjente. 

“Ordem Timor-Leste“ pretende sai kondekorasaun ida hó prestíjiu hó dignidade ne’ebé serve atu 

hodi hatudu rekoñesimentu Timor-Leste nian bá sira, nasional ka internasional, liu husi sira nia 

aktividade profisional, sosial ka liu husi aktu espontâneo, sai kontribuídu singnifikamente bá 

benefísiu Timor-Leste nian, bá timorense ka umanidade. 

 

2.  Rezolusaun ne’ebé aprova Kampaña Servisu Síviku Limpeza nian   

 

Meiu ambiente ekolojikamente ekilibradu mak garante kualidade husi rekursu natural esensial no 

permiti bá espésie, animal no vejetal, nia substânsia no kontinuidade, sai nuné konsidera 

Patrimóniu Umanidade nian, kabe ba Ema hodi defende atu bele goza direitu bá vida, saúde no 

bem-estar.                                                                                                                       



      

Nuné, prezervasaun ambiente ekolójiku ida ekilibradu sai dever síviku ida. Iha altura ne’ebé país 

enfrenta klima estabilidade ida, kabe bá timorense sira atu kumpri mós sira nia dever iha 

sosiedade, no perante Umanidade. Nuné, tuir artigu 41º. husi Estatutu Funsaun Públika, 

funsionáriu públiku sira no ajente Administrasaun Públika sira, tenke fó prioridade bá interese 

Nasaun no serve hanesan exemplu no modelu  bá sidadaun sira seluk no iha sentidu,Governu 

aprova tiha ona Rezolusaun ida ne’e, permiti sai transmisor bá valor síviku, no seluk, ne’ebé presta 

servisu ida bá komunidade no bá Umanidade.  

 

Konsellu Ministrus sei analiza mos:  

 

3. Aprezentasaun Planu Estratéjiku 2009-2012 husi Ministériu Solidariedade Sosial 

 
Ministeriu Solidariedade Sosial aprezenta tiha Planu Estratéjiku bá tinan 2009 – 2012. 

Plano ida ne’e inklui direktiva polítika no anális ne’ebé halo tiha kona ba situasaun interna no 

externa pais nian hanesan mós implementasaun bá ida ne’e. Hó planu ne’e, Ministeriu 

Solidariedade Sosial pretende besik liu husi meta hirak hodi atinji objektivu Dezenvolvimentu 

Ministériu nian no promove protesaun sosial. 

